
«ՏՐԱՆՍՊՈՐՏԱՅԻՆ ԾՐԱԳՐԵՐԻ ԻՐԱԿԱՆԱՑՄԱՆ ԿԱԶՄԱԿԵՐՊՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿՈՂՄԻՑ ԿԱՏԱՐՎԱԾ ՎՃԱՐՈՒՄՆԵՐԻ ԿԱՐԳԱՎՈՐՄԱՆ ՄԱՍԻՆ
 
  Հիմք ընդունելով Հայաստանի Հանրապետության Սահմանադրության 146-րդ հոդվածի 4-րդ մասը և «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 15-րդ հոդվածի 2-րդ մասը, 23-րդ հոդվածի 5-րդ մասը ՝ Հայաստանի Հանրապետության կառավարությունը որոշում է.

1. Սահմանել, որ 2019 թվականի հունվարի 1-ից մինչև հունիսի 1-ն ընկած ժամանակահատվածում «Տրանսպորտային ծրագրերի իրականացման կազմակերպություն» պետական ոչ առևտրային կազմակերպության (այսուհետև՝ Կազմակերպություն) կողմից ընդունված, սույն որոշան հավելվածում ներառված աշխատանքների և ծառայությունների դիմաց՝  Կազմակերպության «Արարատբանկ» բաց բաժնետիրական ընկերությունում բացված բանկային հաշվից կատարված՝ սույն որոշման հավելվածում նշված վճարումները հանդիսանում են «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով նախատեսված միջազգային վարկատու կազմակերպություններից ստացված վարկային միջոցներով իրականացվող ծրագրերի 2019 թվականի բյուջեների կատարում:
2. Հայաստանի Հանրապետության ֆինանսների նախարարին`
Կազմակերպության «Արարատբանկ» բաց բաժնետիրական ընկերությունում բացված բանկային հաշվից 2019 թվականի հունվարի 1-ից մինչև հունիսի 1-ն ընկած ժամանակահատվածում կատարված վճարումները հիմնավորող փաստաթղթերի հիման վրա ղեկավարվելով բյուջեների կատարման կարգի պահանջներով, ապահովել սույն որոշման հավելվածում նախատեսված վճարումների չափով փոխանցումների իրականացումը, Կազմակերպության անվամբ բացված թիվ 900018006081 գանձապետական հաշվին:

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏ
	ՆԻԿՈԼ ՓԱՇԻՆՅԱՆ


ՀԻՄՆԱՎՈՐՈՒՄ

«ՏՐԱՆՍՊՈՐՏԱՅԻՆ ԾՐԱԳՐԵՐԻ ԻՐԱԿԱՆԱՑՄԱՆ ԿԱԶՄԱԿԵՐՊՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿՈՂՄԻՑ ԿԱՏԱՐՎԱԾ ՎՃԱՐՈՒՄՆԵՐԻ ԿԱՐԳԱՎՈՐՄԱՆ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի ընդունման անհրաժեշտությունը և նպատակը


 
Սույն որոշման ընդունման նպատակն է վերացնել 2019 թվականի հունվարի 1-ից մինչև հունիսի 1-ն ընկած ժամանակահատվածում «Տրանսպորտային ծրագրերի իրականացման կազմակերպություն» պետական ոչ առևտրային կազմակերպության կողմից միջազգային վարկատու կազմակերպությունների աջակցությամբ իրականացվող ծրագրերի շրջանակներում ընդունված աշխատանքների և ծառայությունների դիմաց կատարված վճարումների և բյուջեի կատարողականի միջև առկա անհամապատասխանությունները: 
Ընթացիկ իրավիճակը և խնդիրները  
Ներկայում ընթացքի մեջ են գտնվում միջազգային կազմակերպությունների կողմից ֆինանսավորվող մի շարք ճանապարհաշինական ծրագրեր, որոնք իրականացվում են «Տրանսպորտային ծրագրերի իրականացման կազմակերպություն» ՊՈԱԿ-ի կողմից: 
2019թ.-ի հունվարի 1-ից ներդրված գանձապետական վճարումների նոր համակարգի շահագործման ընթացքում տեխնիկական խնդիրների հետևանքով «Տրանսպորտային ծրագրերի իրականացման կազմակերպություն» ՊՈԱԿ-ը հնարավորություն չի ունեցել ժամանակին և պատշաճ կատարել  վարկային և ՀՀ համաֆինանսավորման միջոցների հաշվին իրականացվող ֆինանսական գործառույթները:
 Մասնավորապես՝ 2019թ. հունվար – մայիս ամիսների ընթացքում ՊՈԱԿ-ի կողմից ընդունվել են շինարարական աշխատանքների, տեխնիկական հսկողության, հեղինակային հսկողության կատարողականներ, քաղիրավական պայմանագրերով մատուցվող ծառայությունների ընդունման ակտեր, որոնց դիմաց վճարումների համար պայմանագրերով սահմանված են վճարման հստակ ժամկետներ, իսկ վճարման կետանցի դեպքում նաև՝ տույժեր և տուգանքներ: ՊՈԱԿ-ի մասնագետների բազմաթիվ փորձերից և ՀՀ գանձապետարանի մասնագետների հետ քննարկումներից հետո անգամ գանձապետական հաշիվներից վճարումները հնարավոր չի եղել իրականացնել: Այդ ընթացքում Ծրագրերի կապալառու և խորհրդատու կազմակերպություններից ստացվել են բազմաթիվ բողոքներ` շինարարական աշխատանքները, ծառայությունները դադարեցնելու նախազգուշացումներով: 

Վճարումների ժամկետները չխախտելու և ՀՀ տրանսպորտի, կապի և տեղեկատվական տեխնոլոգիաների նախարարության և ՊՈԱԿ-ի համար տույժերի ու տուգանքների վճարման պարտավորությունների առաջացումից խուսափելու համար՝ կատարված աշխատանքների և ծառայությունների դիմաց վճարումներն արվել են ՊՈԱԿ-ի՝ «Արարատբանկ» ԲԲԸ-ում 2010 թ. բացված թիվ 1510009017860300 հաշվից: Նշված հաշվից կատարվել են մոտ 180 մլն ՀՀ դրամի չափով վճարումներ (բացվածքը տրված է որոշման հավելվածում):

Այս իրավիճակը հաշվապահական հաշվառման և միջազգային վարկատու կազմակերպություններից ստացված վարկային միջոցներով իրականացվող Ծրագրերի ֆինանսական հաշվետվողականության տեսանկյունից հանգեցրել է բյուջեների կատարողականի և Ծրագրերի վճարումների իրական պատկերի անհամապատասխանության, քանի որ փաստացի ՀՀ 2019 պետական բյուջեով նախատեսված աշխատանքների, ծառայությունների դիմաց վճարումները կատարվել են, մինչդեռ հաշվետու տարվա բյուջետային կատարողականում տվյալ վճարումները արտացոլված չեն: 


Հարցի կարգավորման նպատակով սույն նախագծով առաջարկվում է սահմանել, որ 2019 թվականի հունվարի 1-ից մինչև հունիսի 1-ն ընկած ժամանակահատվածում ՊՈԱԿ-ի կողմից ընդունված աշխատանքների և ծառայությունների դիմաց «Արարատբանկ» ԲԲԸ-ից կատարված վճարումները հանդիսանում են ՀՀ 2019 թվականի պետական բյուջեների կատարում: Միաժամանակ ՊՈԱԿ-ի կողմից վճարված՝ մոտ 180 մլն. ՀՀ դրամի չափով բյուջեի ելքերն ապահովելու նպատակով ՀՀ ֆինանսների նախարարին հանձնարարվում է տվյալ վճարումների չափով գումարը պետական բյուջեի համապատասխան հոդվածից փոխանցել «Տրանսպորտային ծրագրերի իրականացման կազմակերպություն» պետական ոչ առևտրային կազմակերպության թիվ 900018006081 գանձապետական հաշվին:
Ակնկալվող արդյունքները
Սույն որոշման ընդունման արդյունքում կվերանան վարկային կազմակերպությունների աջակցությամբ իրականացվող ճանապարհաշինության ծրագրերի մասով բյուջեի կատարողականի ցուցանիշների և նշված ծրագրերի վճարումների միջև առկա անհամապատասխանությունները՝ ապահովելով բյուջեների կատարման մասով օրենքով սահմանված պահանջները:
ՏԵՂԵԿԱՆՔ

«Տրանսպորտային ծրագրերի իրականացման կազմակերպություն» պետական ոչ առևտրային կազմակերպության կողմից կատարված վճարումների կարգավորման մասին» ՀՀ կառավարության որոշման ընդունման առնչությամբ այլ իրավական ակտերի ընդունման անհրաժեշտության կամ բացակայության մասին
«Տրանսպորտային ծրագրերի իրականացման կազմակերպություն» պետական ոչ առևտրային կազմակերպության կողմից կատարված վճարումների կարգավորման մասին» ՀՀ կառավարության որոշման ընդունումն այլ իրավական ակտերում փոփոխությունների կամ լրացումների անհրաժեշտություն  չի առաջացնի:
ՏԵՂԵԿԱՆՔ

«Տրանսպորտային ծրագրերի իրականացման կազմակերպություն» պետական ոչ առևտրային կազմակերպության կողմից կատարված վճարումների կարգավորման մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
«Տրանսպորտային ծրագրերի իրականացման կազմակերպություն» պետական ոչ առևտրային կազմակերպության կողմից կատարված վճարումների կարգավորման մասին» ՀՀ կառավարության որոշման ընդունումը պետական բյուջեում ծախսերի և եկամուտների վրա էական ազդեցություն չի ունենա:

ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է «Տրանսպորտային ծրագրերի իրականացման կազմակերպություն» պետական ոչ առևտրային կազմակերպության կողմից կատարված վճարումների կարգավորման մասին» ՀՀ կառավարության որոշման նախագիծը
Սույն որոշման նախագիծը մշակվել է ՀՀ Սահմանադրության, և «Հայաստանի Հանրապետության բյուջետային համակարգի մասին» ՀՀ օրենքի հիման վրա:

Ց Ա Ն Կ

«Տրանսպորտային ծրագրերի իրականացման կազմակերպություն» պետական ոչ առևտրային կազմակերպության կողմից կատարված վճարումների կարգավորման մասին»  ՀՀ կառավարության որոշման հեղինակների (մշակողների)
Սույն որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

